
ناس����اندنی  ب����ۆ  هەرچیی����ەك  رەنگ����ە 
هونەرمەن����د ئەحم����ەد س����الار بڵێی����ن، 
نەتوانی����ن ماف����ی خ����ۆی پێبدەی����ن یان 
ئ����ەو  مەزنییەت����ی  باس����ی  نەتوانی����ن 
هونەرمەندە بكەین، چونكە كەسێك كە 
هەموو تەمەنی خۆی بۆ خزمەت كردنی 
ش����انۆی كوردی تەرخ����ان كردبێت رەنگە 
بە ئاسانی وەس����ف نەكرێ، بەڵام لەم 
ژمارەیەی گۆڤاری گوڵاندا بە پێویستمان 
زان����ی هەڵس����ەنگاندنێك ب����ۆ كارەكانی 
بكەی����ن و رای چەند كەس����ێكی ش����ارەزا 
ل����ەو ب����وارە وەربگرین، بۆ ئ����ەوەی بەو 
پ����ەڕی ئازادییەوە دی����دو بۆچوونەكانی 
خۆیان سەبارەت بە هونەرمەندی گەورە 

ئەحمەد سالار بخەنە روو.

هەڵسەنگاندنێك بۆ كارو خەباتی هونەری ه����������ونەرمەند ئەحمەد سالار
ئەحمەد سالار یەكێكە لە پێشڕەوانی 

شانۆی كوردی
بەڕێوەبەری  قەرەداغی  بورهان  هونەرمەند 
هونەری شانۆ لە سلێمانی ووتی« ئەحمەد 
سالار یەكێكە لەو هونەرمەندە پێشڕەوانەی 
ش������انۆی كوردی كە دەكرێت ئێمە شانازیان 
پێوە بكەین. جگە لەوەی ئەحمەد سالار وەكو 
ئەكتەرێك یان دەس������ت پێشخەریەك لەشانۆی 
كوردی دەركەوتووە دیارە لە واری نووس������ین و 
توێژینەوەی شانۆیی دەستێكی باڵای هەبووە 
خزمەتێكی كردووە بە ڕەوت و بزووتنەوەی شانۆی 
كوردی. لەس������ەردەمانێكدا گەنجان و قوتابیانی 
پەیمانگاكان لە ڕێگای پەرتوكەكانی ئەوەوە وەكو 
سەرچاوەی بەپێز سوودیان لێوەردەگرت. ئەحمەد 
سالار لە س������اڵانی هەشتەكان ڕۆڵێكی بەرچاوی 
لەش������انۆی كەلەپووری ئاهەنگ سازی گێڕاوە، 
بەوتەی پێش������ڕەوانی شانۆكارانی عێراق، ئەحمەد 
سالار س������تایلێكی جیاوازی هەبووە. پڕۆژەكانی 
گەڕان بووە بەدوای ناس������نامەیەكی كەلەپووری 

نەتەوەیی.
ئەحەمەد سالار لەچەند ڕوویەكەوە بەهرەدارە

هونەرمەد هیوا س������وعاد دەڵێت » ئەحمەد سالار 
لەچەند روویەكەوە بەهرەدارە، لە رووی نووسین و 
ئەكتەری و دەرهێنانەوە توانای هەیە و هەوڵیداوە 
ڕێچكەیەكی تایبەت بۆخ������ۆی دابنێت. ئەمەش 
بەس������وود وەرگرتن لەچەند ڕێبازێكی شانۆیی و 
چەند دیاردەیەكی ش������انۆی توانیویەتی 
كوردی  لەكەلەپ������ووری  س������وود 
تایبەتییەك  ج������ۆرە  وەربگرێت. 

بەنووسینەكانی بدات.
ئەحەمەد س������الار هەم كاری 
كاری  ه������ەم  و  هون������ەری 
كلاسیكی كردووە و هەمیشە 
ل������ە كارەكانی س������ەركەوتوو 
هونەرمەندێك������ە  ب������ووە، 

هەمیشە بەدوای نوێبوونەوەدایە، گەر سەیر بكەین 
لەكاری هونەری وەكو گەنجێك بەخششی هەیە. 
ئەو وەكو هونەرمەندێكە موڵكی كوردە وەكو كاری 
هونەری������ش هەروابێت نەوەكو خۆی لەچوارچێوەی 
تێپێكدا ی������ان ڕێكخراوێكدا كارەكانی س������نووردار 
بكات. ئێمە هەمیش������ە ش������انازیمان پێوە كردووە و 

هیوای تەمەن درێژی بۆ دەخوازین. 
حەق وانییە ئەحمەد سالار لەهەموو كارێكی 

هونەری بەشداری بكات 
لەلایەن خۆی������ەوە هونەرمەند جیهاد دڵپاك وتی« 
ئەحمەد س������الار یەكێكە لەوهونەرمەندانەی كە لە 
بواری ش������انۆ توانیویەتی جێگای پەنجەی دیار 
بێت. ئەحمەد سالار چ وەكو ئەكتەر یان دەرهێنەر 
سەركەتوو بووە لە كارەكانی، جگە لەم كارانەشی 
وەكو نووس������ینی ش������انۆیش وەكو نووسەرێك چەند 
بەرهەمێكی ش������انۆی بڵاوكردۆتەوە، توانیویەتی 
توانای خۆی بس������ەلمێنێت كە لە بواری شانۆدا 
نووسەرێكی بەتوانایە، هەروەها وەكو مامۆستایەك 
ل������ە پەیمانگای هون������ەرە جوان������ەكان توانیویەتی 
كۆمەڵێ������ك هونەرمەند دروس������ت بكات. ئێس������تا 
كۆمەڵێ������ك هونەرمەند هەن كە لاس������ایی ئەحمەد 
س������الار دەكەن������ەوە. بەڕای م������ن كارێكی خراپ 
دەك������ەن، چونكە ئەم س������تایلە تایبەتە بە ئەحمەد 
س������الار هەر كەسێك لاس������ایی ئەو بكاتەوە زەرەر 
بەخۆی دەگەیەنێت. ئەحمەد س������الار لە شانۆی 
نالی و خەونێكی ئەرخەوانی توانی س������وودێكی 
زۆر لە ش������انۆی مەغریبیەكان وەربگرێت، بەڵام 
لاس������ایی ئەوانی نەكردەوە و هات س������تایلێكی بۆ 
خۆی دروس������ت كرد. بۆیە دەتوانین بڵێین ئەحمەد 
س������الار هونەرمەندێكی گەورەی كوردە و ئێس������تا 
ناوێكی بۆخۆی دروس������ت كردووە حەق وانییە لە 
هەموو كارێكدا بەشداری بكات، چونكە ئەحمەد 
سالار ئێس������تا بوونی خۆی سەلماندوە گەیشتۆتە 
ئاستێكی بەرز، چونكە بەراستی دواتر لەو ئاستە 

هونەرییەی خۆی دادەبەزێنێت.
ئەحمەد سالار ئەكتەرێكی شانۆییە

حەیدەر عەبدولڕەحمان ش������ارەزا لەبواری نووسین و 
ڕەخنەدا وتی » ئەگەر بمانەوێت باس لە ئەحمەد 
س������الار بكەین، رەنگە دەرەقەتی ئ������ەوە نەیەین لە 
دەرفەتێكی ئاوا تەسكو تریك و بێ مەودادا توانست 
و بەخششی ئەو پیاوە ش������انۆكارە بكەین، چونكە 
هەر قۆناغێك لە ژیانی هونەری ئەودا لە ئاستێك 
دای������ەو هەر لایەنێكیش تایبەتمەندی خۆی هەیە، 
من هەمیش������ە وەك ئەكتەرێكی شانۆیی ئەحمەد 
س������الار دەبینم، چونك������ە پێهكاتەكانی ئەكتەری 
ش������انۆیی لە جەس������تەو رۆحی ئەو پیاوەدا بەدی 
دەكەم، كە رەنگە ئەو تایبەتمەندی و س������تایلەی 
هەیەتی، لە كەم ئەكتەری تردا ببینم، چونكە من 
لەو بڕوایەدام ئەو ئەكتەرەی لە ش������انۆگەرییەكی 
تەڕپیری كردووە،  پیسكەی  بەرجەستەی  مۆلێردا 

هەڵسەنگاندنێك بۆ كارو خەباتی هونەری ه����������ونەرمەند ئەحمەد سالار
وەك ئەحمەد سالار دەرەقەتی كەسایەتییەكە هاتووە، 
یان لە جەنابی موفەتیش������دا وەك ئەحمەد س������الار 
كەس������ایەتی قائیمقامی رەسم كردووە، بەڵام ئەوەی 
باس������ی دەكەم لە دراما یا س������ینەمادا شتێكی ترە، 
قەت ئاواتم نەبووە ئەحمەد سالار لە درامادا ببینم، 
چونكە هەس������تم كردووە ئەو ئەكتەرەی لە شاشەدا 
دەیبینم ئەوە نییە كە لە سەر تەختەی شانۆدا هەیە، 
رەنگە سالارخۆش������ی لە ناخی خۆی������دا دركی بەو 
راستییە كردووە كە لەسەر شانۆ دەسەڵاتی زێتری بە 
سەر خۆیدا دەشكێ و ئازادی زێتر بۆ تەقاندنەوەی 
تواناكانی لە س������ەر شانۆدا بۆ فەراهەم دەبێت، من 
وای دەبینم كە هەتا لە خودی شانۆشدا، جیاوازی 
دەبینم لە نواندنی س������الاردا لە ش������انۆی كلاسیكی 
لەگەڵ شانۆی تەعبیری یان ئاهەنگسازی، یان لە 
نێوان شانۆی كۆمیدی، یان تراژیدی، بە تێڕوانین 
و پێداچوون������ەوە بەو ئەزموونانەی ئەحمەد س������الار 
هەیب������ووە لەو جۆرە ش������انۆییانەدا، ئەوا رەنگە درك 
بە جیاوازییەكە بكەین و بەر لە هەموو شتێك بڵێین 
ئەحمەد س������الار ئەكتەرێكی كۆمێدی سەركەوتووە. 
ئێس������تاش ك������ە زۆر ج������اران ئەحم������ەد س������الار لە 
شانۆگەرییەكی  یا  ئاهەنگسازی،  شانۆگەرییەكی 
كوردی تەعبیری، یا وەك نووس������ەرێكی ش������انۆیی 
دەبینم، ئاواتی ئەوە دەخوازم جارێكی تر بگەڕێتەوە 
سەر شانۆی كلاسیكی شكس������پیری و مۆلێری و 
چیخۆف، لەوێ������دا وەك ئەكتەر بینم������ەوە، چونكە 
وا هەس������ت دەكەم توخمەكان������ی داهێنان لە ئەحمەد 
س������الاردا لەوێوە دەڕەخسێن و سەر هەڵدەدەن، نەك لە 
دووبارە كردنەوەی شانۆگەرییە ئاهەنگسازییەكانی 
و نووسینی تێكستی شانۆگەرییەكانی خۆی، كە 
من پێموایە رەنگە ئیدی زێدەكارییەك نەخەنە سەر 
توانس������تی هونەری ئەحمەد سالار ئەگەر كەمی 
نەكەنەوە . لەو قۆناغەدا ئەحمەد سالار پێویستی 
بەوە هەیە سانس������ۆرێكی وردتر بخاتە سەر ئەوەی 
پێشكەش������ی دەكات، پت������ر نیگ������ەران بێت لەوەی 
دەیخاتە روو، كە پێموایە هێش������تا دەرفەت لە بارەو 
ئەو تەمەنەش چێژو ت������ام و بەرامی خۆیان هەیە 
ئەگەر ئەحمەد س������الار بیەوێ������ت رۆژانی زێڕینی 
تەمەنی هون������ەری خۆی بگێڕێتەوە، هەتا ئەگەر 
بە چەند شانۆگەرییەكیش بێت، دوای ئەوە ئیدی 

بڕیار دەكەوێتە دەست مامۆستا سالار خۆی. 
كاری سیاسی ماوەیەكی زۆر ئەحمەد سالاری 

لەكاری هونەری دوورخستەوە
هونەرمەند یاسین قادر بەرزنجی وتی« بۆ40ساڵە 
بێت من خوێن������دكاری ئەو هونەرمەندەم لەلایەكی 
تریش������ەوە لەنزیكەوە ئ������اگاداری پڕۆژەكانی ئەو 
هونەرمەندەم جا چ پڕۆژە شانۆیەكانی چ پڕۆژە 
س������ەرەتای حەفتاكان زۆر  لە  ڕۆشنبیرییەكانی. 
سەرس������امی كارەكانی ئەو بووم. كاتێك لە ساڵی 
1975 كاتێك بووم بەئەندام لەتیپی شانۆی كوردی 
تاكو ئێس������تا هەربەردەوام������م لەكارەكانم، هەروەها 

تیپی شانۆ سالار لەگەڵیان بووم تاكو ئێستا. تەنیا 
سەرنجم لەس������ەر مامۆستای خۆم ئەوەیە هیوادار 
بووم چ مامۆستا سالار چ هونەرمەندانی تر تەنیا 
تەرخان بن بۆ هونەرو ڕۆشنبیری وابزانم سیاسەت 
ماوەیەك كاتەكانی داگیر كرد بە بڕوای من ئێستا 
خۆشی وابیر دەكاتەوە. ئەگەر هونەرمەند خۆیان بە 
سیاسەت نمایش بكەن ئەوا لە كاراكتەری هونەری 
دادەبەزێت. من ش������انازیی بە ئەحمەد سالار دەكەم 
تەنان������ەت یەكێك لە پەرتووكەكانم پێش������كەش بە 

ئەحمەد سالار كردووە.
حەق وایە نووسینەكانی ئەحمەد سالار وەربگێردرێن 

بۆ سەر زمانی بیانی
دكتۆر ئیبراهیم س������مۆ شارەزا و پسپۆر لە بواری 
ش������انۆ دەڵێ«  ئ������ەو كارانەی ئەحمەد س������الار 
كردوویەت������ی ج������ا چ لایەنی نووس������ین بێت یان 
دەرهێنان بێت یان ئەكتەری بێت، كارێكی قورسە 
دەبێ������ت ئێمە ڕێ������زی لێبگری������ن لەبەرهەمەكانیدا 
توانیویەتی باس لە كێش������ەكانی كورد بكات وەكو 
نووسەرێكی شانۆیی توانیویەتی كێشەكانی كورد 
بە هەمووجیهان بگەیەنێت. نووسینەكانی ئەحمەد 
س������الار لەنالی و خەوێك������ی ئەرخەوانی و بەڕای 
من وەكو شۆڕش������ێك بوو لەكاتێك پێش������كەش كرا 
لەناو جەرگی ڕژێمێكی گۆڕ بەگۆرچوو. حەق 
وایە نووس������ینەكانی ئەحمەد س������الار وەربگێردرێن 
بۆ س������ەر زمانی بیانی ئەو كات بەهای ئەحمەد 
س������الار دەزانن. چونكە ئەحمەد سالار تاكو ئێستا 
بەو تەمەنەوە خزمەتی ش������انۆی هونەری كوردی 

دەكات.
ئەحمەد سالار هەمیشە كاریگەری هەبووە لەسەر 

نەوەی تازە لەكاری هونەری
وت������ی:  ش������انۆكار  حەكی������م  ئیبراهی������م  كارۆخ 
هەڵسەنگاندنی كارەكانی ئەحمەد سالار تەنیا بە 
وشەیەك نابێت، چونكە دەبێت بگەڕێیەوە مێژووی 
ئەو كەڵە هونەرمەندەی بۆتە هێمایەك بۆ شانۆ لە 
كوردستان. سالار بەمانای مانەوە دێت كە خۆی 
لە كۆمەڵێك كارداوە ئەستەم یان ئاسان نییە ئەوەی 
لە ئەحمەد سالار دەبینرێت هەمیشە بەشدار بووە، 
لەگەڵ هەموو نەوەیەك جا بە قەڵەمێكی باش یان 
خراپ .ئەحمەد س������الار لەكۆمەڵێك كاردا دەستی 
هەبووە وەكو كردنەوەی پەیمانگای هونەرە جوانەكان 
دواتریش بەردەوام بوونی لە كارەكانی بەشێوەیەكی 
ئەكادیمی. ئەو تەنی������ا وەكو هونەرمەندێك كاری 
نەكردووە كە بمێنێتەوە لەمێژووی شانۆی كوردی، 
بەڵك������و هەوڵیداوە هەموو ئ������ەو بابەتانەی خۆی 
نەوەكانی دوای ئەویش س������وودی لێ ببینن، بۆیە 
من هەمیش������ە س������ەركەوتن لەكارەكانیدا دەبینم. 
هەمیش������ە ئەحمەد سالاركاریگەری هەبووە لەسەر 
نەوەی تازە كە وەكو ئەو كار بكەن كە تاكو ئێستا 

بەو تەمەنەوە بەردەوامە لەكاری شانۆی.
ئا: روشنا عومەر

جۆلیا شاژنێكی شەڕخوازە لە 
بەرگێكی سپیدا

بەرهەمەكەی زیاد ئەسعەد 
بەچی گەیشت؟

ماوەیەك بەر لە ئێستا هونەرمەند زیاد ئەسعەد 
دڵی جەماوەر و هەوادارنی خۆی خۆش كرد 

س������ەرقاڵی  كە  بەوەی 
و  نوێیە  بەرهەمێك������ی 
قۆناغێكی  كارەكان������ی 

باشیان بڕیوە.
هەر بۆ ئەم مەبەس������تە 
ك������ی  یە ە نگر كۆ
رۆژنامەنووسی ساز كرا، 
كە خ������ودی هونەرمەند 
زیاد ئەسعەد راستەوخۆ 
بە تەلەفۆن بەش������داری 
موژدەی  و  ك������رد  تێدا 
ئەوەی بە ش������ەیدایانی 
كە  دا  خ������ۆی  دەنگی 
نزیكدا  ماوەیەك������ی  لە 
ئ������ەم ئەلبوومە نوێیەی 

دوای چەندین س������اڵ بێدەنگی بڵاودەبێتەوە 
و یەكێك دەبێت ل������ە بەرهەمە جیاوازەكان بە 
بەراورد لەگەڵ كارەكانی پێش������ووتری، بەڵام 

بەرهەمەكەی  بۆ بڵاوكردنەوەی  ئەو كاتەی 
دیاریكردبوو تێپەڕی، كەچی تا ئێستا هیچ 
ناكرێت كە  شتێك بەدی 
ئەم بەرهەمە قۆناغێكی 
باش������ی بڕی بێت یاخود 
وادەیەك������ی دیاریك������راو 
هەبێت بۆ بڵاوكردنەوەی 
دڵی  كردنی  خ������ۆش  و 
جەماوەر  بۆیە  جەماوەر، 
و ئێمەش مافی خۆمانە 
بەرهەمە  ئەم  بپرس������ین 
كەی دێتە ب������وون؟ ئایا 
و  ئاس������تەنگ  هی������چ 
گرفتێك������ی وا هەیە كە 
دوابكەوێت،  ئێس������تا  تا 
چونكە ئەو كەس������انەی 
كە هاوكاری هونەرمەند 
زیاد ئەس������عەد دەكەن لەلایەنی تەكنیكی و 
راگەیاندندا كەس������انی بە توانا و دڵسۆزن و 

جێی پەنجەیان دیارە.

كارلا بۆرنی هاوس������ەری سەرۆكی فەرەنسا خۆی 
ئامادە دەكات بۆ بڵاوكردنەوەی چوارەم ئەلبوومی 
خۆی. پێشتر وا بڵاوكرایەوە كە كارل ئەم ئەلبوومەی 
لە س������تۆدیۆیەكی لۆس ئەنجلۆس تۆمار دەكات، 
بەڵام بەڕێوەبەری كارەكان������ی كارلا رایگەیاند كە 
بەرهەمەك������ەی لە پاریس تۆمار دەكاتەوە، بەڵام تا 

ئێستا كاتی بڵاوكردنەوەی دیاری نەكراوە.
ش������ایەنی گوتنە كارلا كە پێش������تر نمایش������كاری 
جلوب������ەرگ بووە لە س������اڵی 2002 دەس������تی بە 
كاری هونەری كردووە ب������ە ئەلبوومی )یەكێكیان 
پێی گوتم( و ئەو كات س������ەركەوتنێكی بەرچاوی 
بەدەستهێنا لەلایەن جەماوەر و رەخنەگرانەوە و 1.2 
ملیۆن دانەی لەفەرەنس������ا و 800 هەزاریش������ی لە 

دەرەوەی فەرەنسا فرۆشران.

هاوسەری ساركۆزی چوارەم 
ئەلبوومی بڵاو دەكاتەوە

خانمە ئەكتەری بەناوبانگی هۆڵیۆد لە فیلمێكی نوێدا رۆڵی شاژنێكی شەڕخواز 
و ب������ەد دەبینێت دەربارەی كەس������ایەتییەكی خەیاڵی بەناوی )س������پییەتی بەفر(، 
لەم بارەی������ەوە رۆژنامەی )إنترتاینمنت ویكلی(ی ئەمریكی هەواڵەكەی پش������ت 

راستكردەوە.
كۆمپانیای )ریلاتیفتی( گرنگییەك������ی زۆر بە بەرهەمهێنانی ئەو فیلمە دەدات 
كە بڕیار وایە لە مانگی نیس������انی داهاتوودا دەس������ت پێبكات، لەم بارەیەوە راین 
كاڤانۆ س������ەرۆكی ئەنجوومەنی ئیدارەی )ریلاتیفتی( رایگەیاند: ئێمە جۆلیامان 
هەڵبژاردووە، چونكە بە ئەفس������انەیەكی دەزانین و دڵنیاین كە بە شێوازی تایبەتی 
خۆی رۆڵەكە دەبینێت و تێیدا سەركەوتوو دەبێت. شایەنی گوتنە فیلمێكی دیكە 
بەناوی )س������پییەتی بەفر و راوچی( لە قۆناغ������ی ئامادەكاریدایە بۆ وێنەگرتن 

كریستین ستیوارت رۆڵی )بەفری سپی( تێدا و چ������اوەڕوان دەكرێت 
ببینێت و چارل������ز تیرۆن رۆڵی 
ش������ەڕخوازەكە  شاژنە 

دەبینێت.

نارینا كوردی خۆشحاڵە 
بە كلیپی )ناز مەكە(

كچ������ە گۆرانیبێ������ژی باكووری كوردس������تان )نارینا ك������وردی( لە 
پێوەندییەكدا لەگەڵ گۆڤاری گوڵان رایگەیاند كەوا ئێس������تا خۆی 
ئامادە دەكات بۆ وێنەگرتنی كلیپێكی نوێ بەناوی )تە بو دلێ من 

وەلێكر( كە لە هۆنراوە و ئاوازی هونەرمەندی لاو زانا جەبەلییە.
نارین������ا هەروەها وتی: بە نیازم بۆ جەژنی نەورۆز كلیپێكی تایبەت 
بە جەژن������ی نەورۆز بڵاو بكەمەوە ئەمە جگ������ە لەوەی بەرهەمێكم 
ئامادەی������ە كە لە توركیا كاری بۆ كراوە، س������ەبارەت بە گۆرانی)ناز 
مەك������ە( كە دیۆیەك بوو لەگەڵ هونەرمەند عەزیز وەیس������ی نارینا 
گوتی: من زۆر لەو كلیپە رازیم و پێموایە زۆریش سەركەوتوو بوو، 
چونكە هونەرمەند عەزیز وەیس������ی یەكێكە لە هونەرمەندە بەڕێز و 

گۆرانییە خۆشەویستەكان لای جەماوەر بۆیە من زۆر  لەو 
رازی بووم.

رەهف نازناوی شاجوان لە 
سەرۆكایەتی لوبنان كەمتر نییە

رەهف عەبدوڵڵا بە رێكەوت بەشداری لە پێشبڕكێی شاجوانی لوبنان كرد و قەت 
بە خەیاڵیدا نەدەهات كە بتوانێت نازناوەكە بەدەس������ت بهێنێت، بەڵام نازناوەكەی 

بەدەستهێنا. 
دەربارەی نازناوەكە دەڵێ: پێموایە نازناوی شاجوانی لوبنان پەیامێكی نیشتمانییە 
كە چوارچێوەی جوانی دەبەزێنێت و رێگا خۆشكەرە بۆ بەدەستهێنانی دەستكەوتی 
زیاتر لەس������ەر هەموو ئاس������تەكان، بۆ منیش چێژ و خۆشیەكی تایبەتی هەیە، 
چونك������ە من تەنانەت بە خەونیش بیرم ل������ەم نازناوە نەدەكردەوە و پێموایە دەتوانم 
لەرێگای ئەم نازناوە ناوی وڵاتەكەم بەرز بكەمەوە و خزمەتێكی زۆریش������ی پێ 
بگەیەن������م لە كۆڕ و كۆبوونەوە جیهانییەكان������دا و جوانییەكەم دەخەمە خزمەتی 
وڵاتەكەم������ەوە، بە دڵنیاییەوە دەڵێم كاتێك س������ەردانی چەن������د وڵاتێكم كرد بۆم 
دەركەوت كە نازناوی ش������اجوانی لوبنان هیچ كەمتر نییە لە پۆس������تی سەرۆك 

كۆماری لوبنان.

هونەرمەند حەسن شەریف بۆ گوڵان: 
پێویستە هونەرمەند هونەری 

خ��ۆی بە پاكی رابگرێت
دوای ئ���ەوەی رێژەیەك���ی بەرچ���او ل���ە بەرهەمەكانی هونەرمەند حەس���ەن 
ش���ەریف كۆپی كرا و بەردەوام كەس���انێك هەن مافی هونەرمەندان پێشێل 
دەكەن، حەس���ەن ش���ەریف بڕیاری ن���ەداوە بەرهەمێكی نوێ���ی خۆی تەواو 
بكات و هیچ كاتێكی دیاری نەكردووە بۆ بڵاوكردنەوەی بەرهەمەكەی. لەم 
دیمانەیەدا هونەرمەند حەس���ەن شەریف تیشك دەخاتە سەر ئەم بەرهەمە 

وچەند لایەنێكی دیكەی تایبەت بە هونەری كوردی. 

* با لە دوایین كاری بەڕێزتانەوە دەست پێبكەین؟
- ئەلبوومێكی نوێم لەبەر دەستە، بەڵام تا ئێستا بڕیارم 
نەداوە كەی تەواوی بك������ەم ئەویش بە هۆی بەردەوام 
بوون������ی ئەو كەموكوڕییەی ئێس������تا هەیە و خۆی لە 
پێش������ێل كردنی ماف������ی هونەرمەندان������دا دەبینێتەوە. 
هەر ئەم������ەش هۆكارێكە بۆ دڵس������اردبوونم لەو كارە، 
ئەگەرچی ئەلبوومێكی زۆر باش������م لەبەردەستدایە و 
نیازی ئەوەم هەبوو لە مانگی 5 یان 6 ی ئەمس������اڵ 

بڵاوی بكەمەوە.
*ئەو گرفتە تاكەی بەردەوام دەبێت؟

- بێگومان وش������یار بوون و رێكخستنێكی تەواوی و 
دڵس������ۆزانەی حكومەتی هەرێمی كوردس������تان و ئەو 
كەس������انەی كە دانراون بۆ بەدواداچوون لە چارەس������ەر 
كردنی ئەو گرفتە، مخابن لەس������ەر كاغەز ئەم ش������تە 
بوونی هەیە و زۆریش هاوارمان كرد كە ئەمە بە یاسا 
چارەس������ەر بكەین، بەداخەوە هاواری ئێمە نەگەیشتە 
هیچ شوێنێك و لەو باوەڕەدام ئەم گرفتە زۆری دەوێ، 
چونكە وڵاتانی دەورووبەری ئێمە كە چەندین س������اڵە 

بەر لە ئێم������ەش خاوەن دەوڵەت ب������وون هەمان 
گرفتیان هەیە، بەڵام بەش������ێوەیەك كەمتر لە 

ئێمە.
یەكێك لە خاڵە ه������ەر لاوازەكان لەلای ئێمەوە 
كە دەمەوێ ئاماژەی پێبكەم ئەوەیە، لەجیاتی 
ئ������ەوەی تۆمارگایەك چەند س������ەد دانەیەك 
وبیفرۆش������ێت،  بەرهەمەكان كۆپی بكات  لە 
لە هەندێك دەروازەی كوردس������تان بە بڕی 
20-30 هەزار دان������ە كۆپی دەكرێن و لە 

رێگای شاحینەوە دەیهێننە كوردستان، 
ل������ە وڵاتانی  ئەوەی������ە  مەبەس������تم 

دەورووبەر ئەگەر كۆپیش هەبێت 
ئەوا كارێكی ناوخۆییە، بەڵام 
بۆ ئێمە لە كوردستان بووەتە 
نێودەوڵەتی  بازرگانییەكی 
و ل������ە س������وریا دەیهێن������ن، 
كەسێك  ئێس������تا  بەتایبەتی 
)عەبدولڵا  بەن������اوی  هەیە 
راوی( ك������ە عەرەبە تەنیا لە 
لە  زیاتر  من  بەرهەمەكەی 
15 ه������ەزار دانەی كۆپی 
ك������ردووە و هێناویەتی بۆ 

كوردس������تان و بە نرخێكی زۆر 
كەم دەیفرۆشێت، بۆیە پێموایە ئەم 

دیاردەیە بۆ ماوەیەكی زیاتریش بەردەوام 
دەبێت، چونكە ئەو كەسەی كارەكە دەكات 
ئێمە دەیناس������ین و بە لایەن������ی پێوەنداری 

رادەگەیەنی������ن و هەوڵمان������داوە ب������ە 
دەنگی  یاسایی  رێگایەكی 

خۆمان بگەیەنین، لەوەش 
لە  تۆ  ئەوەیە  ناخۆشتر 

تایبەت  ئاهەنگێكی 
ی������ان لەگەڵ چەند 
ك������ت  ێیە ڕ و ها
دەڵێی  گۆرانی 
س������تن  ە ڵد هە
نگ������ت  ە د

تۆم������ار دەكەن و بڵاوی دەكەنەوە و بە هەزاران دانەی 
دەیفرۆشن.

*ئ������ەو )عەبدوڵڵاراوی(ی������ە كێیە و چ������ۆن ئەو كارە 
دەكات؟

- بە ئەس������ڵ عەرەبە و لە حەلەب نیش������تەجێیە خاوەن 
كۆمپانیایەك������ە ك������ە هەم������ووی دزی و كۆپی و بێ 
ویژدانییە بەرامبەر بە هونەری كوردی، ئەو ناتوانێت 
ئەو هەموو كۆپیانە بهێنێتە كوردستان، بەڵام خەڵكی 
خۆمان كە هەندێكیان خەڵك������ی دهۆكن و هەندێكی 
تریش������یان لە هەولێ������رن، دەچن������ە لای و كۆپییەكانی 
بە ش������احینە دەهێنن بۆ كوردس������تان، هەر دانەیەك لە 
بەرهەمێك یان وێنەیەك بكەوێتە دەست ئەم عەبدولڵایە 
ئیدی ب������ە كوالیتیەك������ی زۆر لاواز كۆپی دەكات كە 
نرخەكەی لە چەند س������ەنتێك تێپەڕ ناكات و دەیهێنێت 
بۆ كوردس������تان، جا س������یدی و كلیپی هونەرمەندانی 
هەم������وو پارچەكانی كوردس������تان بەبێ ت������رس و بە 
لۆگۆی تایبەتی خۆیەوە لە بازاڕەكانی كوردس������تان 
دەیفرۆش������ێت بێ ئەوەی هیچ ئیجرائاتێكی یاس������ایی 

لەگەڵدا بكرێت.
* ئ������ەو بەرهەمەی باس������ت كرد بە هەمان س������تایلە 
ناس������راوەكەی حەسەن ش������ەریفە یا گۆڕانكاری تێدا 

بەدی دەكرێت؟
-پێموایە ئەگەر هونەرمەند س������تایلی خۆی لە دەستدا 
زۆر ش������تی دیكەش لەدەس������ت دەدات، بۆیە بە هەمان 
س������تایل و رۆحییەتی بەرهەمەكانی پێش������ووم دەبێت، 
ب������ەڵام لەوانەیە لە بواری تەكنی������ك و هەندێك ئامێرە 
تۆزێك ئاس������انتر و س������ووكتر بێت بەجۆرێك خەڵك بە 

ئاسانی تێی بگات.
ب������ووی  س������ەركەوتوو  زۆر  ت������ۆ  لە * 

بیرت  كلاس������یكییەكاندا،  شیعرە 
لەوە نەكردۆتەوە هەندێك لەو 
تێكستە كلاسیكیانەی كە 
بە ش������ێوەزاری سۆرانین 

بكەیت بە گۆرانی؟
- شیعرە كلاس������یكییە كوردییەكان بە هەردوو شێوەزار 
تا رادەی������ەك لە یەكت������ر نزیكن، چونك������ە توانیویانە 
تەنان������ەت تێكەڵێك لە ش������یعری عەرەبی و فارس������ی 
و توركی������ش بەكاربهێنن لە ش������یعرەكانیاندا، من چۆن 
ش������یعری كرمانجیم كردووە بە گۆرانی بەو شێوەیەش 
حەز دەكەم ش������یعرەكانی شێوەزاری سۆرانیش بكەم بە 
گۆرانی و لەگەڵ چەند برادەرێك وەك ئەمین بۆتانی 
هەوڵمداوە س������وود لە شیعری سۆرانی وەربگرم، شیعرە 
كلاس������یكییەكانی حاج������ی قادری كۆی������ی و دڵدار و 
شاعیرانی پێش ئەوانیشم زۆر خوێندۆتەوە و شارەزاییم 
لێیان هەیە، بەڵام فۆنەتیكی ئەم ش������یعرانە پێویستیی 
بە هاریكاری هەیە، بەڵام لە بەرنامەمدایە ش������یعری 
هەورامان������ی و زازاك������ی و ئەوانیش تری������ش بكەم بە 

گۆرانی بە هاوكاری چەند برادەرێك.
* گۆرانیبێژان������ی بادینان و س������ۆران گۆرانییان بە 
ش������ێوەزاری س������ۆرانی و كرمانجی وتووە، پێتوایە ئەو 
فۆنەتیكەی گۆران������ی پێیدەڵێن یان ئەو هەڵانەی لە 
گۆرانییەكاندا بەدی دەكرێت كاریگەری هەیە لەسەر 

گۆرانییەكە؟
- بەش������ێوەیەكی گش������تی ئەم دیاردەی������ە زۆر كۆنە و 
پێشتریش چەندین هونەرمەند ئەم كارەیان كردووە هەر 
لە محەمەد ش������یخۆ و تەحس������ین تەهاو تایەر تۆفیق 
و پێش ئەوانیش محەم������ەد عارف ئەم كارەیان كردووە 
ئەویش لە عەشقیان بۆ لێك نزیك كردنەوەی دیالێكتە 
كوردیی������ەكان، ب������ەڵام تەواو دەرچوون������ی فۆنەتیك تا 
رادەی������ەك كارێكی زەحمەتە هەرچەن������دە بە هەوڵدانی 
بەردەوام لەوانەیە فۆنەتیكیش سەد دەر سەد دەربچێت 
ئەمەش كارێكی زۆر باش������ە، لەلایەكی دیكەش������ەوە 
ئەگەر بەش������ێوەیەكی سادەش بێت جۆرێك تاموچێژی 
تایبەتی هەیە، بەڵام نەك بەش������ێوەیەكی نەنگ 
بێت، من ئەو مافە بەخۆم دەدەم كە بڵێم ئێمەی 
بادینی زیاتر سەركەوتووترین لەو رووەوە )ئەوە 
رای تایبەت������ی خۆمە(، چونكە هەندێك جار 
لە زاراوەی سۆرانی نێر و مێ زۆر لێك جیا 
ناكرێتەوە، لە هەمان كات������دا كاتێك ئێمەش 
وشەكان بەش������ێوەیەكی قورس دەڵێن هەندێك 

هەڵەی تێدا بەدی دەكرێت.
* ئەگەر تۆ هەڵس������ەنگاندنێكی كارە 
بكەی،  خ������ۆت  هونەرییەكان������ی 
خزمەتێكی  ئێستا  تا  پێتوایە 
بەرچاوت پێشكەش بە 

هونەری كوردی كردبێت؟
- بەراس������تی ئەم ج������ۆرە كارانە ل������ە دڵ و ویژدانی 
میللەتان������دا دەمێنن������ەوە و رادەی ح������ەز كردنیان بۆ 
گۆرانییەكە، ئەم بڕیارە پێویس������تە میللەت بیدات، لە 
شێوەی دەنگ و چۆنییەتی هەڵبژاردنی تێكستەكان، 
پێموایە س������تایلی من جی������اواز و تایبەتە لە دەڤەری 
بادین������ان، توانیوم������ە هەندێك كار بك������ەم لە خەباتی 
هونەری شۆڕش������گێڕی، هەروەها لە بواری فۆلكلۆر 
چەندین بەرهەمی كۆنم نوێ كردۆتەوە و پێشكەش������ی 
جەماوەرم كردووە، بە جۆرێكی وا هەس������ت دەكەم خۆم 
دروستم كردووە هەرچەندە خۆیان فۆلكلۆرین ئەمەش 
لە ئەنجامدانی هونەرێكی بێگەردەوە خۆی دەبینێتەوە، 
لەلایەك������ی دیكەوە كاتێك هونەرمەند دەبینێت گەنجان 
گۆرانییەكان������ی دەڵێن������ەوە هەس������ت دەكات كە جۆرە 
كاریگەرییەكی هەبووە لەس������ەر جەماوەر، س������ەرەڕای 
ئەوەش ئەو مافە بەخۆم نادەم و میللەت دەبێ بڕیاری 

لەو جۆرە بدات.
* یەكێك لە بڕیارە زەحمەتەكان بۆ هونەرمەند ئەوەیە 
واز لە كاری هون������ەری بهێنێت، بەڕای تۆ چ كاتێك 

پێویستە هونەرمەند ئەم بڕیارە زەحمەتە بدات؟
- ئەو كەس������ەی ك������ە بەهرەمەند بێت ل������ە هونەر زۆر 
زەحمەت������ە ئەو بڕیارە بدات، چونك������ە تەنانەت ئەگەر 
لە ماڵی خۆیش������ی كاری هونەری بكات هەر دەبێ�ت، 
ب������ەڵام هونەرێكی بێگەرد نەك لاس������ایی و تەنیا بۆ 
دەركەوتن بێت، پێموایە كە هونەرمەند كارێكی دەگمەن 
و ناوازەی پێشكەش كرد كە هەموو تاكەكانی كۆمەڵ 
ب������ە دڵیان بوو و لێ������ی رازی ب������وون و بزانێت ئایا تا 
چەن������د دەتوانێت بەردەوام بێت، چونكە هیچ كەس������ێك 
تا هەتایە لە یەك ئاس������تدا نابێت، ئەو كات هونەرمەند 
دەتوانێت بەش������ێوازێكی دیكە كاری هونەری بكات، 
ئێس������تا هەندێك هونەرمەند ه������ەن پێموایە ئەگەر بە 
ش������ێوازێكی دیكە كاری هونەرییان بكردایە و دەستی 
هونەرمەن������دە گەنجەكانیان بگرتایە بە ئاواز و هۆنراوە 
باشتر بوو بۆیان، من خۆم حەز دەكەم هەندێك گۆرانی 
فۆلكلۆری بەش������ێوازێكی نوێ پێش������كەش و نوێیان 
بكەمەوە یان كارێكی دیك������ەی هونەری ئەنجام بدەم 
بەجۆرێك ئەو هونەر پاك و بێگەردەی پێشكەشم كردووە 
هەر بە پاكی رایبگرم و وەك س������ەروەتێك بۆ میللەت 
بەجێ بهێلێت و دەس������ت لە كارەكانی دیكە بەردات بۆ 

ئەوەی هەر بە پاكی بمێنێتەوە.


